
Efni: Umsögn um frumvarp til laga um vopn, sprengiefni og skotelda -  mál 183.

Vísað er til tölvupósts dags. 27. september sl. þar sem Tollstjóra er geflnn kostur á að veita 

umsögn um frumvarp til laga um vopn, sprengiefni og skotelda. Tollstjóri þakkar fyrir að fá 

tækifæri til að veita umsögn um frumvarpið.

Um 2. gr.

Að mati Tollstjóra er æskilegt að a, liður 2. gr. frumvarpsins kveði sérstaklega á um 

tollyfírvöld, enda fara tollyfirvöld með löggæsluvald samkvæmt ákvæðum tollalaga nr. 

88/2005, með síðari breytingum. Sjá einnig athugasemd embættisins við 40. gr. frumvarpsins. 

Tollstjóri telur einnig nauðsynlegt að hugtakið „handhafar ríkisvalds“ verði skilgreint i 3. gr. 

frumvarpsins svo Ijóst verði við innflutning hverjum er ekki skylt að framvísa 

innflutningsleyfí við tollafgreiðslu.

Um 3. gr.

Tollstjóri leggur til breytt orðalag á b. lið 3. gr. frumvarpsins. Ástæða neðangreindrar tillögu 

er að fyrirbyggja að minniháttar tilbúningur falli utan ákvæða frumvarpsins. Tillaga 

embættisins er eftirfarandi: „Framleiðsla er hvers konar tilbúningur, óháö magni, endurbœtur 

°g viðgerðir á hlutum þeim og efnum sem 1. gr. tekur til “

Með vísan til samstarfs Tollstjóra og lögreglu er lagt til að bætt verði við skílgreiningu á 

heimatilbúinni sprengju: Heimatilbúin sprengja er hvers konar samsettur hlutur sem

inniheldur efni eða efnablöndu sem getur sprungið, þ.e. geflð frá  sér höggbylgju, hita eða 

frákast, s.s. sprengjubrot, og/eða kviknað í og hefur ekki verið framleiddur a f aðila eða 

fyrirtœki sem til þess hefur sérstakt leyfi, “ Hvað varðar nánari umfjöllum varðandi 

heimatilbúnar sprengjur vísast til athugasemda um 30. gr. frumvarpsins.



Um 9. gr., 10. gr. og 11. gr.

Tollstjóri gerir ekki efnislegar athugasemdir við 9. gr., 10. gr. og 11. gr. frumvarpsins en 

vekur athygli á að nauðsynlegt er að skýrar reglur séu um með hvaða hætti Tollstjóri á að 

haga eftirliti sínu við innflutning. Jafnframt vekur Tollstjóri athygli á því að helsta vandamál 

tolíyfírvalda í dag við útflutning vöru, er að upplýsingar frá útflytjendum um innihald 

sendinga berast ekki nægjanlega tímanlega, til þess að tollgæslan geti hafl fullnægjandi 

eftirlit, áður en vara fer frá landinu, þrátt fyrir ákvæði 140. gr. tollalaga nr. 88/2005, með 

síðari breytingum.

Um 12. gr.

Tollstjóri leggur til að 12. gr. frumvarpsins kveði sérstaklega á um reglugerðarheimild 

ráðherra varðandi tollafgreiðslu vegna ínn- og útflutnings skotfæra og skotvopna.

Um 30. gr.

EÍns og fram kemur í almennum athugasemdum með frumvarpinu urðu voveiflegir atburðir í 

Noregi þar sem sprengja vax sprengd í miðborg Oslö og í kjölfarið framið íjöldamorð í eynni 

Útey í Buskesund. Sprengjan í miðborg Osló innihélt m.a. ammónium nítrat (e. ammonium 

nitrate) sem er algengt köfnunarefni í áburði. Við undirbúning umsagnar hittist vinnuhópur á 

vegum greiningardeildar Tollstjóra og sérsveitar og greiningardeildar Ríkislögreglustjóra. 

Niðurstaða vinnuhópsins var að leggja til að 3. mgr. 30. gr. frumvarpsins kveði sérstaklega á 

um tilkynningarskyldu framleiðanda, kaupenda og innflytjenda til lögreglu þegar um áburð 

með meira en 10% köfnunarefnisinnihaldi er að ræða. Jafnframt að æskilegt væri að rýmka 

heimildarákvæði lögreglu til aðgangs að sölu- og birgðabókhaldi til efna sem nota megi til 

sprengiefnagerðar, sbr. 3. mgr. 30. gr. frumvarps.

Tollstjóri mælir með að frumvarpið kveði sérstaklega á um að framleiðsla, sala, inn- eða 

útflutningur á heimatilbúnum sprengjum skuli bönnuð. f þessu sambandi bendir Tollstjóri á 

sameiginlega skýrslu fíkniefna- og afbrotamálaskrifstofu Sameinuðu þjóðanna (UNODC), 

Alþjóðasamband sakamálalögreglu (INTERPOL) og alþjóðatollastofnunarinnar (WCO) vegna 

átaksins, Project Global Sheild, sem fram fór á tímabilinu 2010-2011. Tilgangur átaksins var 

einkum að spoma við svokölluðum heimatilbúnum sprengjum (e. Improvised Explosive 

Devices). Skýrsluhöfundar benda á að einstaklingar með eingöngu undirstöðu 

efnafræðikunnáttu geti útbúið sprengju án þess að hún innihaldi skilgreind sprengiefni eða 

íblöndunarefni til sprengjugerðar. Með framangreindum hætti eru sprengjur framleiddar úr 

efhum sem undir venjulegum kringumstæðum eru ekki leyfisskyld. Jafnfram árétta



skýrsluhöfundar að merkjanleg framleiðsluaukning gæti á minni og stærri heimatilbúnum 

sprengjum og að slíkar sprengjur eru í auknum mæli notaðar af hryðjuverka- og glæpahópum. 

Hvað varðar nánari útfærslu ákvæðisins bendir Tollstjóri á að hugsanlega þurfí að lista 

möguleg eíhi og samsetningar til framleiðslu á heimatilbúnum sprengjum í reglugerð. Hins 

vegar er ólíklegt að slík reglugerð geti innihaldið öll möguleg efni og samsetningu efna sem 

nota má til sprengjugerðar og að slikur listi geti falið í sér óbeinar leiðbeiningar hvemig 

framleiða megi heimatilbúna sprengju með efnum sem undir venjulegum kringumstæðum eru 

ekki leyfisskyld. í þessu sambandi bendir Tollstjóri á að huga beri að samspili 164. gr., 165. 

gr. og 166. gr. almennra hegningarlaga nr. 19/1940, með síðari breytingum. Framangreind 

ákvæði bera með sér rúmt orðalag varðandi brot sem hafa í för með sér almannahættu, þ.m.t. 

með því að valda sprengingu. Með vísan til framangreinda athugsemda, leggur Tollstjóri til að 

við 30. gr. frumvarpsins verði bætt við nýrri málsgrein sem orðist svo: „Öll framleiðsla, 

varsla, sala, inn~ eða útflutningur á heimatilbúnum sprengfum er bönnuð. u

Um 32. gr.

Með vísan til umfjöllunar um 30. gr. frumvarpsins leggur Tollstjóri til að ákvæði verði bætt 

við 32. gr. frumvarpsins: „ ÖU varsla og meðferð á heimatilbúnum sprengfum er bönnuð. “

Um 34. gr.

Tollstjóri leggur til að 34. gr. frumvarpsins kveði sérstaklega á um reglugerðarheimild 

ráðherra varðandi tollafgreiðslu vegna inn» og útflutnings sprengiefna.

Um 37. gr.

Tollstjóri leggur til að 37. gr. frumvarpsins kveði sérstaklega á um reglugerðarheimild 

ráðherra varðandi tollafgreiðslu vegna inn- og útflutnings skotelda.

Um 38. gr.

Tollstjóra leggur til að 38. gr. frumvarpsins kveði á um skyldu innílytjanda að tryggja að 

innflutningur skotelda beri CE-merkingu og að slík yfírlýsing komi fram á aðflutningsskýrslu.

Um 40. gr.

Að mati Tollstjóra er æskilegt að 5. mgr. 40. gr. frumvarpsins kveði sérstaklega á um 

tollyfirvöld, enda fara tollyfírvöld með löggæsluvald samkvæmt ákvæðum tollalaga nr, 

88/2005, með síðari breytingum. í þessu sambandi vekur Tollstjóri athygli á að handhöfum 

tollgæsluvalds er heimilt ef brýna nauðsyn ber til að nota handjám og gasvopn við 

skyldustörf, sbr.141. gr. tollalaga nr. 88/2005, með síðari breytingum.



Um 41. gr.

Að mati Tollstjóra er æskilegt að tollyfirvöld fái án tafar upplýsingar varðandi afturköllun 

leyfi. Tollstjóri leggur því til að 41. gr. frumvarpsins kveði á um að viðkomandi lögreglustjóri 

tilkynni embætti Tollstjóra án tafar um afíurköllun leyfa til að fyrirbyggja megi tollafgreiðslu 

á leyfisskyldum vopnum, skotfærum, sprengiefnum og skoteldum.

Um 42. gr.

Sjá athugasemd við 41. gr. frumvarps

Virðingarfyllst, 
f. h. tollstjóra,

forstöðumaður tollasviðs lögfræðingur


